
விருத்தம் பாடுவதைவிடக் கீர்த்தனமோ இசைப் பாட்டோ பாடுவது எளிது என்று பலர் நினைக்கிறார்கள். அது சரியன்று. பொருளையும் பாவத்தையும் தாளத்தையும் நன்றாகக் கவனித்து, வார்த்தைகளை இயல்பாகப் பொருந்தும்படி செய்து, நல்ல ஆடையில் சரிகைக் கரை இருப்பது போல எதுகை மோனைகளைத் தக்க இடத்தில் வைத்துப் பாடினால் கீர்த்தனம் மிகவும் சிறப்பாக இருக்கும். அதைப் பார்த்தாலே நன்றாக அமைத்த வீணை மாதிரி அழகாக இருக்கும். பாடிவிட்டாலோ வீணையை மீட்டிப் பாடியது போன்ற இன்பத்தைத் தரும்.

20. வினா விடைகள்

1. ‘கும்பிட்டு வாழ்கிலே னியான் கூற்றையும் ஆடல் கொண்டேன்’ (கம்ப): இதில் மூன்றாம் சீரில் நிரையசை மட்டும் வருகிறதே:


	“வாழ்கிலே னியான்’ என்று பிரிக்கக் கூடாது. அது அறுசீர் விருத்தம். ‘வாழ்கி லேனியான்’ என்று சீர் பிரிக்க வேண்டும். வாழ்கி-தேமா, ‘லேனியான்’ என்பதில் னி என்பது குற்றியலிகரம். அதற்கு ஓசை அளவு (அலகு) இல்லை. ஆகவே லேன்-யான்’ என்று இருந்தால் என்ன வாய்பாடோ அதையே அமைக்க வேண்டும். ஆதலின் அதுவும் தேமாவே ஆகும்.


2. ‘உணங்கினா னுயிரோ டியாக்கை யொருங்கினா னுரைசெய் தின்னும் ‘: மூன்றாம் சீர் புளிமாவாக வருகிறதே, சரியா?

					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 7 மார்ச்சு 2018, 07:43 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

